
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1655 16-10-2026-ല്‍ മറുപടിയ്ക്ക്

കെ.എസ്.ആർ.ടി.സി യുടെ സാമ്പത്തിക പ്രതിസന്ധി

ചോദ്യം ഉന്നയിച്ച അംഗങ്ങൾ

ശ്രീ. എ. സി. മൊയ്തീന്‍

മറുപടി നൽകിയ മന്ത്രി

ശ്രീ. സി. പി. ജോൺ

(ഗതാഗത വകുപ്പ് മന്ത്രി)

(എ)  കെ.എസ്.ആർ.ടി.സി.യുടെ സാമ്പത്തിക പ്രതിസന്ധി കുറച്ചുകൊണ്ടുവരുന്നതിന് ഈ സർക്കാർ

സ്വീകരിച്ച നടപടികൾ വിശദമാക്കാമോ;

മറുപടി: കെ.എസ്.ആര്‍.ടി.സി.യുടെ സാമ്പത്തിക പ്രതിസന്ധി കുറച്ചുകൊണ്ടുവരുന്നതിന്

നഷ്ടത്തിലോടുന്ന സര്‍വ്വീസുകള്‍ ക്രമീകരിച്ചും, ടിക്കറ്റിതര വരുമാനം വര്‍ദ്ധിപ്പിച്ചും വരുമാന

വര്‍ദ്ധനവിനുളള നടപടികള്‍ സ്വീകരിച്ചുവരുന്നു.

        കെ.എസ്.ആര്‍.ടി.സി അത്യാധുനിക ആഡംബര ബസ് ഉപയോഗിച്ച് പുതുതായി "എക്സിക്യൂട്ടീവ്

ക്ലാസ് " പ്രീമിയം ബസ് സര്‍വീസ് തിരുവനന്തപുരം-എറണാകുളം, ആലപ്പുഴ-ബെംഗളൂരു റൂട്ടുകളില്‍

ആരംഭിച്ചു.    പ്രീമിയം യാത്രാ സൗകര്യങ്ങള്‍ കുറഞ്ഞ ചെലവില്‍ റോഡ് മാര്‍ഗ്ഗം ലഭ്യമാക്കുക

എന്നതാണ് ഈ സര്‍വീസിന്റെ ലക്ഷ്യം.

ഉത്സവ സീസണുകളിലെ യാത്രാതിരക്ക് പരിഹരിക്കാനും കോര്‍പ്പറേഷന്റെ സാമ്പത്തിക ബാധ്യത

കുറയ്ക്കുവാനും ദീര്‍ഘദൂര അന്തര്‍സംസ്ഥാന റൂട്ടുകളിലെ സ്വകാര്യ ബസുകളുടെ ചൂഷണം തടയുന്നതിനും

വെറ്റ് ലീസ് വ്യവസ്ഥയില്‍ ബസുകള്‍ വാടകയ്ക്ക് എടുത്ത് സര്‍വീസ് നടത്തിവരുന്നു.    കൂടാതെ ചുവടെ

ചേര്‍ക്കുന്ന പദ്ധതികളും നടപ്പാക്കിയിട്ടുണ്ട്.

1. ONDC ശൃംഖലയിൽ അൺറിസർവ്ഡ് ടിക്കറ്റിങ്ങ്, വാട്സാപ്പ് ടിക്കറ്റിങ്ങ്, redBus സംയോജനം

2. ഡൈനാമിക്/ഫ്ലെക്സി ഫെയർ സംവിധാനം

3. റൂട്ട് റാഷണലൈസേഷൻ, GIS നെറ്റ്‌വർക്ക് അനാലിസിസ്

4. കെ.എസ്.ആർ.ടി.സി.യിലെ എ.ഐ. അധിഷ്ഠിത ഷെഡ്യൂൾ മാനേജ്മെന്റ് സംവിധാനം

5. കെ.എസ്.ആർ.ടി.സി.യിൽ വാട്ട്‌സ്ആപ്പ് അധിഷ്ഠിത ടിക്കറ്റ് ബുക്കിംഗ് സംവിധാനം

6. കെ.എസ്.ആർ.ടി.സി. ബജറ്റ് ടൂറിസം ഓൺലൈൻ പ്ലാറ്റ്‌ഫോം

7. കെ.എസ്.ആർ.ടി.സി. റിസർവേഷൻ വെയിറ്റിംഗ് ലിസ്റ്റ് സംവിധാനം

8. കെ.എസ്.ആർ.ടി.സി.യിലെ Integrated Expense and Revenue Management System (IERMS)

9. സ്റ്റേഷൻ മാസ്റ്റർമാർക്കായുള്ള വാഹന വിവര മൊഡ്യൂൾ



കെ.എസ്.ആർ.ടി.സി.യിൽ കാർഗോ സംവിധാനം വിപുലീകരിക്കുന്നതിന്റെ ഭാഗമായി സർക്കാർ

സർക്കാരിതര സ്ഥാപനങ്ങൾക്ക് കാർഗോ സേവനം നൽകുന്നതിന് പ്രസ്തുത സ്ഥാപനവുമായി

ബന്ധപ്പെട്ട് ചർച്ച ചെയ്ത് തുടർനടപടികൾ സ്വീകരിച്ചു വരുന്നു.

കെ.എസ്.ആർ.ടി.സി.യിൽ ഡിപ്പോ-ടു-ഡിപ്പോ സംവിധാനത്തിൽ പ്രവർത്തിച്ചുകൊണ്ടിരിക്കുന്ന

കൊറിയർ ആന്റ് ലോജിസ്റ്റിക്സ് സർവ്വീസ് വിപൂലീകരിക്കുന്നതിന്റെ ഭാഗമായി ഡോർ-ടു-ഡോർ

ഡെലിവറി സംവിധാനം കെ.എസ്.ആർ.ടി.സി.യിൽ ആരംഭിക്കുന്നതിനായി തുടർ നടപടികൾ

സ്വീകരിച്ചു വരുന്നു.

ബഡ്ജറ്റ് ടൂറിസം വിഭാഗത്തിൽ നിന്നും ലക്ഷദ്വീപ്, ഹൈദരാബാദ് എന്നീ പാക്കേജുകള്‍

പുതിയതായി ആരംഭിച്ചിട്ടുള്ളതുമാണ്.

(ബി)  കെ.എസ്.ആർ.ടി.സി. ജീവനക്കാരുടെ ശമ്പളം എല്ലാ മാസവും ആദ്യ തീയതിയിൽ തന്നെ

വിതരണം ചെയ്യുന്നതിനും പെൻഷൻ മുടക്കം കൂടാതെ ലഭ്യമാക്കുന്നതിനും സ്വീകരിച്ച നടപടികൾ

വിശദമാക്കാമോ?

മറുപടി: കെ.എസ്.ആര്‍.ടി.സി.യില്‍ സര്‍ക്കാര്‍ ധനസഹായമായി 50 കോടി രൂപ ലഭ്യമാക്കിയും,

സ്റ്റേറ്റ്‌ ബാങ്ക് ഓഫ് ഇന്ത്യയില്‍ നിന്നും ഓവര്‍ഡ്രാഫ്റ്റ് വായ്പ ലഭ്യമാക്കിയും ജീവനക്കാരുടെ ശമ്പളം

തൊട്ടടുത്ത മാസത്തെ ആദ്യ പ്രവര്‍ത്തിദിനം തന്നെ വിതരണം ചെയ്തുവരികയാണ്. വിരമിച്ച

ജീവനക്കാരുടെ പെന്‍ഷന്‍ വിതരണത്തിനായി പ്രാഥമിക കാര്‍ഷിക സഹകരണ സംഘങ്ങളുമായി

കരാറില്‍ ഏര്‍‌പ്പെട്ടതിന്‍പ്രകാരം പെന്‍ഷന്‍ മുടക്കം കൂടാതെ വിതരണം ചെയ്തുവരികയാണ്. പ്രസ്തുത

കരാര്‍ പ്രകാരം 2026 നവംബര്‍ മാസം വരെയുളള പെന്‍ഷന്‍ വിതരണം സഹകരണ ബാങ്കുകള്‍

മുഖേന നിര്‍വ്വഹിക്കുന്നതാണ്. 2026 ഡിസംബര്‍ മാസം മുതലുളള പെന്‍ഷന്‍ വിതരണം

ചെയ്യുന്നതിനായി പെന്‍ഷന്‍ തുക അനുവദിക്കുന്നതിനുള്ള സംവിധാനം നടപ്പിലാക്കുന്നതിന്

കെ.എസ്.ആര്‍.ടി.സി. സമര്‍പ്പിച്ച പ്രൊപ്പോസല്‍ സര്‍ക്കാര്‍ പരിശോധിച്ചുവരുന്നു.

സെക്ഷൻ ഓഫീസർ

